
GOUVÈNÈ CUOMO ANONSE DEMARAJ SANT NATI PANDAN TOUT ANE A NAN 

LETCHWORTH STATE PARK 
Gade imaj la,  la  ak  la  

 
Gouvènè Andrew M. Cuomo te anonse ke Eta New York te demare jodia yon pwojè 
$6.75 milyon, yon sant nati kat-sezon nan Letchworth State Park nan Castile, NY nan kad 
Plan NY Parks 2020 Gouvènè a. Enstalasyon destinasyon dirab pral gen ladan nouvo 
pwogram edikasyon ak entèpretasyon pou 650,000 moun ki vizite Letchworth chak ane. 
Pwogram adisyonèl yo, teknoloji ak aktivite rekreyasyon pral amelyore konpreyansyon 
vizitè yo sou istwa inik, jeyoloji ak anviwonman ke yo te jwenn nan flagship park. 
 
“Mwen te toujou di New York se kay pi bèl state parks nan peyi a e– nan ka 
Letchworth– sa te vin ofisyèl. Jodia, nap double sou onè sa a avèk nouvo Sant Nati a,” 
Gouvènè Cuomo te deklare. “Avèk adisyon nouvo etablisman modèn sa a, menm plis 
vizitè pral gen chans pou eksperimante esans Letchworth e kominote lokal yo pral 
benefisye plis vizitè kap eksplore park la ak anviwonman li yo.” 
 
Gouvènè Adjwen Kathy Hochul te deklare, “Kòm yon moun ki te pase anfans mwen nan 
anpil vwayaj familyal nan Letchworth State Park, Mwen konen ke Sant Nati a pral 
amelyore repitasyon ekselans nasyonal park sa deja genyen. Sant Nature a pral bay 
yon lòt destinasyon atraksyon pou touris yo vini epi dekouvri Lwès New York. Antanke 
park eta nimewo en nan peyi a daprè lektè USA TODAY , dènye envestisman sa a se 
jis yon lòt egzanp sou fason plan NY Parks 2020 Gouvènè Cuomo ap modènize sistèm 
state park nou an nan 21yèm syèk la.” 
 
Lwa sou Ameriken ki gen Andikap konfòme avèk Sant Nati a pral etann sou 5,000 pye 
kare e li pral pwen santral pou nouvo pwogramasyon entèpretasyon ke yo ofri nan park 
la. Li pral gen ladan: reyinyon ak espas salklas; ekspozisyn entè-aktif ki fèt pou dirije 
vizitè yo pou angaje avèk park la; yon jaden papiyon; e li pral konekte a santye plizyè 
itilizasyon. Sant lan pral travay tou tankou yon resous valab pou elaji rechèch avèk 
estaj, opòtinite volontarya ak patenarya.  
 
Lansman sant lan se rezilta plis pase senkan planifikasyon ak yon patenarya piblik / prive 
ki gen siksè ki dirije pa Komite kanpay Sant Nati Letchworth an patenarya avèk 
reprezantan yo nan Komisyon Park Rejyonal Genesee, Open Space Institute Alliance pou 
New York State Parks ak Administrasyon Eritaj Natirèl. Kanpay pou ranmase lajan ankou 

e li vize pou kolekte $2.1 milyon nan lajan prive pou amelyore ak dote etablisman an. Yo 
te matche donasyon prive yo pa apeprè 2 a 1 pa fon piblik, avèk $1.75 milyon ke yo te 
ranmase jiska dat. Sant Nati Letchworth Nature la prevwa pou ouvè nan prentan 2016.  
 
Komisyonè Biwo Pak, Lwazi ak Konsèvasyon Istorik Eta New York (State Parks) Rose 
Harvey, te deklare, “Jodia make yon jou enpòtan enkwayab pou park spesyal sa a. 
Letchworth te toujou atire plizyè milyon vizitè pou eksperimante bote l, men grasa Plan 
NY Parks 2020 Gouvènè Cuomo ansanm avèk patnè enfatigab nou yo nan Komite 
Kanpay Sant Nati Letchworth, entwodiksyon sant sa pral plis amelyore estanda 
Letchworth kòm youn nan pi gwo destinasyon rekreyasyon ak touris nan New York.”  
 
Sou administrasyon Gouvènè Cuomo, Eta New York ap fè yon angajman istorik pou 
amelyore ak elaji aksè a aktivite anplennè. Pwogram NY Parks 2020 Gouvènè a se yon 
angajman plizyè ane $900 milyon nan finansman prive ak piblik pou State Parks de 
2011 a 2020. Bidjè Egzekitif 2015-16 Gouvènè a atribye $110 milyon nan inisyativ sa a. 
 
Pri $6.75 milyon pou pwojè a gen ladan $1 milyon pou dotasyon pou asire operasyon 
kontinèl nan etablisman an. Pataj Eta gen ladan finansman ki soti nan Plan NY Parks 
2020 Gouvènè Cuomo, ansanm avèk sibvansyon sa yo ki te garanti nan Konsèy 
Devlopman Ekonomik Rejyonal Finger Lakes nan 2013 ak 2014.  
 
Nan mas 2015, Letchworth State Park ak State University New York nan Geneseo te 
anonse fòmasyon yon patenarya fòmèl ki vize nan bay pi gwo eksperyans nan 
edikasyon ak opòtinite rechèch nan nouvo Sant Nati Letchworth. Nan kad kontra 
koperativ 5 ane, kolèj la pral devlope epi idantifye opòtinite edikasyon, rechèch, 
restorasyon anviwonmantal, ak pwojè prezèvasyon, pwogramasyon, ak ekspozisyon 
nan nouvo sant lan. Elèv yo pral benefisye de yon espas salklas enklizyon modèn, yon 
jaden byosfè ak papiyon, ak egzibisyon spesyalize ki detaye divèsite natirèl rich park la. 
 
Peter Humphrey, Prezidan Komite Kanpay Kapital ak Komisyon Rejyonal Park 
Rekreyasyon ak Prezèvasyon Istorik Genesee, te deklare, “Nan non fanmi m, mwen fyè 
pou m yon lidè nan efò pou sipòte konstriksyon Sant Nati nan Letchworth State Park, sa 
ke mwen sèten pral vini non sèlman yon pwen fokal nan park nou an, men yon 
destinasyon kap kondwi nan Lwès ak odela pou edikasyon anviwonman ak 
entèpretasyon resous natirèl remakab sa a. Jodia se yon jou memorab nan istwa 
pasyonan park sa a, e mwen onore dèske mwen fè pati nan patenarya piblik-prive 
pwisan sa pou pote Sant Nati a nan reyalite.” 
 
Direktè Egzekitif Erik Kulleseid, Open Space Institute’s Alliance for pwogram New York 
State Parks, yon pwomotè nan pwojè Sant Nati a, te deklare, “Mèsi Gouvènè Cuomo, 
Komisyonè Harvey ak Prezidan Komite Kanpay la Peter Humphrey paske yo te dirije 
wout la nan direksyon yon Sant Nati nivo mondyal pou park klas mondyal sa. OSI fyè 
pou l yon manm prensipal nan patenarya kolaborativ prive-piblik sa ki sipòte pa 
kominote. Mwen gen konfyans ke nouvo Sant Nati Letchworth, edikasyon l ap ofri 
ekspozisyon entèpretatif pral entansifye plezi piblik ak apresyasyon pou park 
espektakilè sa.” 

Allen Payne, Direktè Egzekitif Natural Heritage Trust ak manm komite planifikasyon, te 
deklare, “Natural Heritage Trust te kontan anpil pou l yon patnè nan wè pwojè sa vini 
nan reyalite, jan li adapte pafètman avèk misyon nou an pou sipòte resous natirèl 
rekreyasyon ak kilti abondan Eta New York. Anplis ke nap rete tann Sant Nati modèn sa 
ajoute anpil bèl bagay nan State Park Letchworth, mwen espere pwosesis sa ki 
kolaboratif anpil ap sèvi kounye a kòm yon modèl pou pote resous prive pou sipòte lòt 
pwojè NY Parks 2020 nan eta.” 
 
Carol Long, Prezidan pa entèrim SUNY Geneseo, te deklare, “SUNY Geneseo kontan 
pou l yon patnè nan nouvo Sant Nati Letchworth, e etidyan ak pwofesè yo anvi aprann 
epi travay avèk kominote a nan bèl etablisman sa a. Demaraj se nouvo gwo etap nan 
pwojè edikasyon enteresan sa a, e nou onore pou nou fè pati de li!”  
 
Carol Rathbun, Prezidan Friends of Letchworth State Park, te deklare, “Mwen kontan ke 
Sant Nati a te finalman vini yon reyalite. Li enteresan antanke edikatè pou gen yon plas 
kote etidyan yo pral kapab eksperimante lanati nan pi bon moman l avèk anpil 
eksperyans vizyèl pratik. Antanke manm nan 'Friends' group ki te patisipe nan ranmase 
lajan pou Jaden Papiyon, sa a reyèlman bèl pou wè pwojè sa finalman kòmanse.” 
 
Letchworth State Park, gayan nan Prim 2015 USA TODAY Readers' Choice pou pi bon 
State Park nan Etazini , rekoni pou panorama espektakilè li, fòmasyon jeyolojik 
enpresyonan ak 66 kilomèt santye randone ki travèse 14,350 kawotè ki konpoze park 
la. Park la grandman defini pa 17 kilomèt nan Rivyè Genesee ki seche pou plis pase 
twa gwo kaskad dlo ak pasaj falèz. Letchworth te pwouve pou l yon destinasyon popilè 
pou vakansye ansanm avèk moun kap fè eskisyon yo, akeyi plis pase 650,000 vizitè 
chak ane. Park la ofri yon laj varyete pwogramasyon edikasyon ak rekreyasyon enkli 
vizit gide, tou, yon seri konferans ete, whitewater rafting, kanotaj, pisin, ak yon balon 
avèk lè cho. Aktivite ivè gen ladan monte desann nan nèj, espò ski, ak motonèj.  
 
Enfòmasyon sou Kanpay pou Sant Nati Letchworth State Park 
Kanpay pou Sant Nati Letchworth State Park se yon patenarya piblik/prive pou bati yon 
sant nati kat sezon sou teren Letchworth State Park grounds. Efò pou ranmase lajan te 
dirije pa Komite Kanpay Sant Nati Letchworth, e li gen ladan reprezantan yo nan 
Komisyon Park Rejyonal Genesee , Open Space Institute's Alliance pou Parks Eta New 
York ak Natural Heritage Trust. Pou aprann plis sou Sant Nati Letchworth oswa pou bay 
lajan pou pwojè a, vizite: www.letchworthnaturecenter.org. 
 
Park Eta New York 
Biwo Pak, Lwazi ak Konsèvasyon Istorik Eta New York sipèvize 180 pak ak 35 espas 
istorik eta a, epi gen 62 milyon moun ki vizite yo chak ane. Yon etid pa twò lontan de sa 
te jwenn New York State Parks jenere $1,9 milya nan aktivite ekonomik chak ane epi 
sipòte 20,000 djòb. Pou jwenn plis enfòmasyon sou nenpòt nan zòn lwazi sa yo, rele 
518-474-0456, oswa vizite www.nysparks.com, konekte sou Facebook, oswa swiv nou 
sou Twitter. 

